
Аннотация: мазкур мақолада маҳалла тизимида инновацион ижтимоий хизматлар 

кўрсатишнинг асосий йўналишлари, ижтимоий соҳада маркетинг хизматларининг энг 

муҳим хусусиятлари, ижтимоий соҳага инновацион технологияларни жорий қилишдаги 

омиллар, уларнинг ўзига хос хусусиятлари очиб берилган. 

Таянч сўз ва тушунчалар: Инновация,инновацион фаолият,маркетинг 

тадқиқотлари,ижтимоий хизмат. 

Аннотация: в статье описаны основные направления предоставления 

инновационных социальных услуг в системе микрорайона, важнейшие особенности 

маркетинга услуг в социальной сфере, факторы внедрения инновационных технологий в 

социальную сферу, их особенности. 

Ключевые слова: Инновации, инновационная деятельность, маркетинговые 

исследования, социальное обслуживание. 

Abstract: this article describes the main directions of providing innovative social services 

in the neighborhood system, the most important features of marketing services in the social 

sphere, factors in the introduction of innovative technologies into the social sphere. 

Key words: Innovation, innovative activity, marketing research, social service. 

Кириш. Ҳар қандай давлат халқаро 

даражадаги ўрни ва рақобатбардошлиги 

нафақат унинг иқтисодиётини ривожланиш 

даражаси, балки жамият тарақиётининг 

ижтимоий ривожланиш ҳолатига ҳам 

боғлиқдир. Ҳозирги вақтда дунёда 

жамиятнинг ижтимоийлашув жараёнлари 

содир бўлмоқдаки, бу ҳолат, ўз навбатида 

жамиятда инсон капиталининг 

ривожланиши, меҳнат салоҳиятининг 

интелектуаллашуви ҳамда инновацияларни 

ишлаб чиқариш ва хизмат кўрсатиш 

жараёнларига жорий қилиниши орқали 

амалга оширилади. 

Жаҳон иқтисодиётининг 

глобаллашуви ва фан сиғими юқори бўлган 

технологияларга асосланган хизмат 

кўрсатишнинг устувор ривожланиши ҳар 

қандай давлатда иқтисодий ўсишни 

таъминлаш ва аҳоли турмуш сифати 

ошишининг зарурий шарти инновацион 

фаолиятни амалга ошириш асосида 

аниқланади. Инновацион фаолият 

давлатнинг иқтисодий ва илмий-техник 

имкониятлари, унинг инновацион 

йўналишдаги сиёсати ва салоҳияти ҳамда 

жамиятнинг маънавий ҳолатига бевосита 

боғлиқдир. 

Республикамизда маҳалла институти 

ўзини-ўзи бошқариш органи сифатида 

муайян ҳудуддаги ижтимоий-сиёсий, 

маданий ва бошқа масалаларда мустақил 

фаолият олиб борувчи ижтимоий 

тузилмадир. Сўнгги йилларда мазкур 

институтга эътибор кучайди. Аҳолининг 

барча муаммолари энди маҳалланинг ўзида 

ҳал этиладиган бўлди. «Темир дафтар», 

«Аёллар дафтари», «Ёшлар дафтари» 

ташкил этилди. Аҳоли билан ишлашнинг 

«маҳаллабай», «хонадонбай» тизими йўлга 

қўйилди
63

. 

Маҳалла тизимида ижтимоий 

хизматлар бўйича инновацион фаолият 

юқоридан пастга ва пастдан юқорига қараб 

иерархия тамойили асосида ривожланиши 

лозим. Шунга кўра, ҳозирги вақтда ушбу 

фаолият ҳам миллий даражага, ҳам ҳудудий 

даражага тегишлидир. Инновацион 

 Янги Ўзбекистон. № 99 (621), 2022 йил 19 май, 

пайшанба. 1 саҳифа. 

оқимнинг юқори босқичида (илмий соҳада 

бошқаришнинг миллий ва ҳудудий 

даражаси) унинг фаолиятини 

режалаштириш асосида доимий турадиган 

хизмат кўрсатиш талаблари тўлиқ 

аниқланган бўлиши керак. 

Фойдаланилган  адабиётлар 

таҳлили. «Инновация» атамасининг 

ижтимоий соҳада кенг тарқалиши унинг 

қўлланиш чегараларини кенгайтирди ва шу 

билан бирга уни таҳлил этиш ва бошқариш 

учун муайян даражада янада 

мавҳумлаштирди. П.Н.Завлиннинг
64

 

тадқиқотларида ва А.Е.Когут
65

 таҳрири 

остида чоп этилган тўпламда «инновация» 

тушунчасини қўлланилиши инсон 

фаолиятининг исталган соҳасидаги 

янгиликни ифодалаш учун, яъни 

объектнинг мавжуд ҳолатидан фарқ 

қилишига олиб келувчи исталган ўзгаришга 

инновация деб қараш мумкинлиги 

таъкидланади. Иқтисодий тадқиқотларда 

ушбу ёндашувдан И.Б.Гурковнинг
66

 ишида 

фойдаланилган: «Инновация – ғоя (фикр) 

ёки амал-лар тарзининг (тизим, дастур, 

қурилма, жараён, маҳсулот ёки хизмат) 

қабул қилиниши бўлиб, қўллашга қабул 

қилаётган ташкилот учун улар янгилик 

ҳисобланади». Мазкур талқинда инновация 

деганда амалда ташкилот даражасида турли 

фаолият соҳасидаги муайян ўзгаришлар 

тушунилади. 

У.Е.Саудер ва А.С.Нашарлар халқаро 

стандартларга риоя қилган ҳолда 

инновацияни бозор талабидан келиб чиқиб, 

янги ёки такомиллаштирилган 

маҳсулотларда,    амалиётда 

фойдаланиладиган  янги   ёки 

такомиллаштирилган   технологик 

жараёнларда, ижтимоий эҳтиёжларни 
 

64
 Завлин Г.Ш. Инновации в рыночной экономике // 

Гуманитарные науки. 1997, №3. с. 4-5. 
65

 Преобразование научно-инновационной сферы в 

регионе: понятийный аппарат / РАН. Институт 

социально-экономических проблем, Сер. Теория и 

практика управлений научно-инновационной 

сферой в регионе / Под. ред. А.Е.Когута. СПб., 1995, 

с. 6-8. 
66

 Гурков И.Б. Инновационное развитие и 

конкурентоспособность. Очерки развития 

российских предприятий. М.: ТЕИС, 2003. с. 8. 

қондиришга қаратилган янги хизматлар ва 

янгича ёндашувларда мужассамлашган 

фаолият натижаси деб қарайдилар
67

. 

Замон ўзгариши, талаб ва 

эҳтиёжларнинг табора ортиб бориши бу 

соҳада янги-янги ҳолатлар ва 

хусусиятларнинг вужудга келиши 

юқоридаги олимларнинг қарашларини 

такомиллаштиришни тақозо этади. Шу 

нуқтаи назардан тақиқотимизда маҳалла 

тизимида инновацион ижтимоий хизматлар 

кўрсатишни асосий йўналишларини тадқиқ 

қилиш асосий мақсад қилиб олинди. 

Тадқиқот методологияси. Тадқиқот 

жараёнида илмий абстракция, индукция ва 

дедукция усулларидан фойдаланилган. 

Таҳлил ва натижалар.Бугунги кунда 

республикамизда ижтимоий хизматларнинг 

барча турлари ичида энг кенг тарқалгани 

ҳали ҳам нафақалар, моддий ва натура 

кўринишдаги ёрдам беришдир. 

Тадқиқотлар шуни кўрсатмоқдаки, 

ижтимоий хизматлар соҳаси жадал 

суръатларда ривожланмоқда, аҳолининг 

турли гуруҳлари эҳтиёжларини янада 

кенгроқ ва тўлиқроқ ҳисобга олиш ҳамда 

бунинг учун янги инновацион 

технологиялардан фойдаланиши лозим 

бўлган янги турдаги ижтимоий институтлар 

ташкил қилинмоқда. 

Шунинг учун маҳалла тизимида 

умуман олганда, ижтимоий соҳада 

маркетинг хизматларининг энг муҳим 

хусусиятлари қуйидагилардан иборат 

булиши керак деб хисоблаймиз: 

1. маркетинг муаммоларига ечим 

топишга      тизимли      ёндашиш.      Бунда 

«тизимли» категорияси маркетинг 

хизматлари мажмуасини ривожлантириш, 

истеъмолчиларга комплекс хизматлар 

кўрсатиш, ижтимоий хизматлар ишлаб 

чиқарувчиси олдида турган маркетинг 

муаммоларини тизимли ҳал этишдан 

иборат; 

2. асосий маркетинг муаммоларини 

ҳал қилишга, шу жумладан маркетинг 
 

67
 Саудер У.Е., Нашар А.С. Руководство по 

наилучшим методам трансфера технологий // 

Управление инновациями. М., Дело-лтд, 1995. 

хизматлари стратегияси ва тактикасини 

амалга ошириш учун ресурсларни 

тўплашга эътибор қаратиш; 

3. истеъмолчиларга хизмат 

кўрсатишда ихтисослашув ва кооперация, 

бу хизмат кўрсатиш соҳасидаги 

рақобатдош устунликлардан фаол 

фойдаланиш асосида бозорларни эгаллаш 

ва сақлаб қолиш имконини беради. 

Аҳолига таклиф этилаётган ижтимоий 

хизматлар кўпинча  маҳаллий 

жамоаларнинг ўзига хос хусусиятларини 

ҳисобга олмайди ва натижада жамият 

томонидан талаб қилинмайди. Юқори 

сифатли ижтимоий хизматларга эҳтиёж 

ортиб бораётган бир шароитда муассасалар 

ва ташкилотлар уларнинг хизматларига 

бўлган талабни рағбатлантириш ва 

мижозларнинг  турли гуруҳлари 

эҳтиёжларини тўлиқ ўрганиш билан 

шуғулланмаяпти. Бу эса бутун ижтимоий 

хизматлар соҳа самарадорлигини 

пасайтиради. 

Ижтимоий хизматларнинг маркетинг 

технологияларидан фойдаланиш туфайли 

ҳал қилиниши мумкин бўлган вазифалар 

орасида учта асосий гуруҳни ажратиб 

кўрсатиш мумкин: 

1. истеъмолчилар учун 
хизматларнинг сифати, нархи, жойи, 

малакаси ва бошқалар каби энг муҳим 
хусусиятларига кўра уларга кўрсатиладиган 

ижтимоий хизматларнинг ишончлилигини 

ошириш; 

2. ижтимоий хизматлар – ишлаб 
чиқарувчиларнинг хизмат кўрсатиш 

маркетинг режаларини тизимли амалга 

ошириш асосида рақобатбардошлигини 

ошириш; 

3. мижозларга хизмат кўрсатиш 

хавфсизлиги, бу хизматларга бўлган 

талабни қондиришда нафақат жисмоний 
хавфсизлик, балки иқтисодий, ижтимоий, 

экологик ва бошқаларни ҳам назарда 
тутади. 

Бизнинг фикримизча, ижтимоий 

соҳага инновацион технологияларни жорий 

қилиш мақсадида қуйидаги омиллар 

самарали ва долзарб ҳисобланади: 

1. маҳалла тизимида ижтимоий 

хизматлар кўрсатишни ривожлантириш 

учун ресурсларнинг етишмаслиги 
ижтимоий муаммоларни ҳал қилишнинг 

янги, арзонроқ усулларини излашни 
зарурат қилмоқда; 

2. маҳалла тизимида аксарият 
ижтимоий муаммоларнинг кескинлашуви, 
уларни ҳал қилишда инновацион 

ёндашувларни ишлаб чиқишни талаб 

қилади; 

3. мамлакатимиз учун инновацион 
бўлган кўплаб хорижий ижтимоий 

технологиялардан фойдаланишга олиб 
келувчи жамиятда очиқ сиёсатнинг амалга 

оширилиши; 

4. корхона ва ташкилотларнинг 
ижтимоий соҳадаги хизматлари сифатига 
талабларни кучайтириш тенденцияси; 

Ушбу омилларнинг ижтимоий соҳага 

таъсири маҳалла тизимида хизматлар 

кўрсатишнинг янги тушунчалари, усуллари 

ва технологияларини жорий этиш 

заруриятини юзага келтиради. 

